
	శా.	
నేనా మానవమాత్రుఁడం జపలుఁడన్ నీచాత్ముఁడం గాముఁడన్

నే నిన్నేమి నుతింపనేర్తు నను మన్నింపన్ స్వభావంబుచే

నే నిర్హేతుకజాయమానకరుణ న్నేఁ డిందు వేంచేసినా

వానందం బొదవెన్ గృతార్థుఁ డొగి నే నైతిన్ జగన్నాయకా.



	 346







	మ.	
మును నేఁ జేసిన నేరము ల్మఱచి నామూర్ఖత్వమున్ గర్వమె

ల్లను బోఁగొట్టుచుఁ దండ్రిచందమున నన్ లాలించి విజ్ఞాన మి

చ్చిన నీదొడ్డఋణంబుఁ దీర్చగలనే శ్రీస్వామి నీసత్కృపా

ఘనతం గాచిత విన్నినా ళ్లిపుడు మోక్షం బిచ్చి రక్షింపవే.

	చ.	

పితి నటువంటిపాప మిల భీకరవృత్తిని ముంచు నంచు నన్

హితముగఁ గావ వారలకు హెచ్చుట దేహము లిచ్చినట్టి నీ

యతిశయ మెంచ శంభునకు హాటకగర్భునకైన శక్యమే.

	చ.	
సతి పతి యేకమైనపుడు సారవివేకము లేక రాత్రి వ

చ్చితి నలనాఁడు నే నిటులఁ జేసిన ద్రోహము నెంచ కింత బ్రో

చితి యటువంటిసైరణయుఁ జిక్కునె యెంతటివారికైన శ్రీ

పతి నినుఁ బోలు వేల్పులు ప్రపంచమునం గలరే రమేశ్వరా.

	వ.	
అని యనేకప్రకారంబుల వినుతించిన నృపాలకు న్మెచ్చి

హరి దయార్ద్రహృదయుఁ డైయిట్లనియె.

విను నృప నీకు సాత్వికవివేకము పుట్టుటకై తపంబు సే

యను నియమించి తప్పుడు మహాపురుషోత్తమభక్తి నిష్ఠ

మనమున నిల్చెఁ గాన ననుమానము లేదిఁక మోక్ష మిచ్చెదన్

నను బరమాత్ముఁ డంచు నెఱ నమ్మిననమ్మిక ఱిత్తవోవునే.

	చ.	
జనవర యింకఁ గొన్నిదివసంబులు భూతలమందు నిల్చెదో

ఘనభుజ మోక్ష మీక్షణమ కావలెనో నిజ మీవు చెప్పుమా

